
		k noeroetan agama ai kena ai mretakoetna oerang reja lawasnija ratoe salapan tahoen disilihan koe rahijang tamperan tembeuj sang resi goeroe majoega taradjoe djawadipa taradjoe ma

	verso.	inja galoenggoeng djawa ma ti wetan di pamana soenda hana pandita sakti ngaranija bagawat sadjaladjala pinedjahan tanpa dosa mangdjanma inja sang manarah anakna rahijang tamperan dwa sapilantjeukan deung rahijang banga sang manarah ma les hoetang rahijang tamperan sinikep deneng anaknira koe sang manarah di pandjara wesi na rahijang tamperan datang rahijang banga tje

	Fol. 31 recto.	rik teher mawakeun sekoel kana pahdjara wesi kanjahoan koe sang manarah toeloej di prarang deung rahijang banga kena moekana rahijang banga koe sang manarah ti inja sang manarah adeg ratoe di djawa pawwatan tjarek djawana rahijang tamperan lawasnija ratoe toedjoeh tahoen kena twa sija bogoh ngaroesak noe di tap a mana sija hanteu heubeul ngadeg ratoe sang manarah lawa

	verso.	snija ratoe dalapan poeloeh tahoen kena rampesna agama sang mani sri lawasnija ratoe genep poeloeh tahoen kena isis di sang hijang siksa sang tariwoelan lawasnija ratoe toedjoeh tahoen sang wilengan lawasnija ratoe toedjoeh tahoen o o o o ndeh nihan te(m)beuj sang resi goeroe miseuweukeun sang haliwoengan inja sang soesoek toe(ng)gal noe moenarna pakwan redjeung

	Fol. 30 recto.	sang hijang haloe wesi noe njaeuran sang hijang rantjamaja midjilna ta sang hijang rantjamaja ngaran koela sang oedoebasoe sang poeloenggana soeroegana ratoe hijang banaspati sang soesoektoenggal injana njiana pala(ng)ka(h) sriman sriwatjana sri badoega maharadja diradja ratoe hadji di pakwan padjadjaran noe mikadatwan sri bima oentarajana madoera soera dipati inja na pakwan sri ratoe dewata kawekas

	verso.	san sang soesoektoenggal pawwatan na lemah soeksi lamah hadi kapremana radja oetama lawasnija ratoe saratoes tahoen rahijang banga lawasnija ratoe toedjoeh tahoen kena twah sya mo makejan na agama bener rake janta ri medang lawas adeg ratoe toedjoeh tahoen rakejanta diwoes lawa

